
ՆԵՐԿԱՅԱՑՎԱԾ ԿԱՐԾԻՔՆԵՐԻ ՎԵՐԱԲԵՐՅԱԼ

	
1. Ֆինանսների նախարարություն

	17.09.2020

	
	N01/5-2/14077-2020

	1. Առաջարկում ենք Հուշագրից հանել 4-րդ հոդվածի 1-ին կետի երկրորդ պարբերությամբ սահմանված՝ նույն կետի առաջին պարբերությամբ նշված անձանց ՀՀ մուտքի արտոնագրերը (վիզաներ) առանց վճարի (արտոնագրերի տրամադրման համար պետական տուրքի) տրամադրելու վերաբերյալ դրույթը՝ հաշվի առնելով այն, որ առանձին անձանց ՀՀ մուտքի արտոնագրերի համար գանձվող պետական տուրքից ազատումը համարվում է ոչ նպատակահարմար։


	Ընդունվել է
Նախագծից հանվել է 4-րդ հոդվածի 1-ին կետի երկրորդ պարբերությամբ սահմանված՝ նույն կետի առաջին պարբերությամբ նշված անձանց առանց վճարի տրամադրելու վերաբերյալ դրույթը:

	2. Նախագծի 3-րդ հոդվածի 5-րդ կետով սահմանվում է, որ Զարգացման իրավունքի միջազգային կազմակերպության կողմից իր պաշտոնական գործունեության շրջանակներում ներմուծված կամ արտահանված գույքն ազատվում է մաքսատուրքերից: Վերոգրյալի կապակցությամբ հայտնում ենք, որ Հայաստանի Հանրապետություն ապրանքների ներմուծման համար ՀՀ մաքսային օրենսդրությամբ սահմանված են մաքսային վճարներ:


	Ընդունվել է
Նախագծից հանվել է 3-րդ հոդվածի 5-րդ կետը, ըստ որի՝ Զարգացման իրավունքի միջազգային կազմակերպության կողմից իր պաշտոնական գործունեության շրջանակներում ներմուծված կամ արտահանված գույքն ազատվում է մաքսատուրքերից:

	3.	«Հայաստանի Հանրապետության և Զարգացման իրավունքի միջազգային կազմակերպության միջև օրենքի գերակայության ոլորտում համագործակցության և Հայաստանում գրասենյակ հիմնելու վերաբերյալ» փոխըմբռնման հուշագրի նախագծի 3-րդ հոդվածի 5-րդ կետը և 4-րդ հոդվածի 1-ին կետը Հայաստանի Հանրապետության համար նախատեսում են ֆինանսական պարտավորություններ՝ հանգեցնելով ՀՀ պետական բյուջեի եկամուտների նվազեցման:




	Ընդունվել է


	
2. Արտաքին գործերի նախարարություն
                                             
	27.04.2021

	
	N1111/16536-21

	Զարգացման իրավունքի միջազգային կազմակերպությունը գլոբալ միջկառավարական կազմակերպություն է, որը բացառապես զբաղված է օրենքի գերակայության և այդ կերպ կայուն զարգացման խթանմանը: Կազմակերպությունն աշխատում է ավելի քան 90 երկրներների կառավարությունների և իրավական համակարգերի հետ: Կազմակերպության աշխատանքներում մասնակցում են իրավունքի ոլորտի հազարավոր մասնագետներ և գործընկերներ: Կազմակերպությունը հիմնադրվել է 1988 թ․-ին, 2001 թ․-ից ստացել է ՄԱԿ-ի դիտորդի կարգավիճակ: 
Հաշվի առնելով Հայաստանում կազմակերպության կողմից արդեն իսկ իրականացվող ծրագրերը, ինչպես նաև կազմակերպության միջազգային փոձառությունը օրենքի գերակայության խթանման գործում՝ «Հայաստանի Հանրապետության և Զարգացման իրավունքի միջազգային կազմակերպության միջև օրենքի գերակայության ոլորտում համագործակցության և Հայաստանում գրասենյակ հիմնելու վերաբերյալ» փոխըմբռնման հուշագրի ստորագրումը համապատասխանում է ՀՀ վարած արտաքին քաղաքականության և ստանձնած միջազգային պարտավորություններին։
Ելնելով վերոգրյալից և առաջնորդվելով «Միջազգային պայմանագրերի մասին»  ՀՀ օրենքի 5-րդ հոդվածի դրույթներով ՀՀ արտաքին գործերի նախարարությունը նպատակահարմար է համարում «Հայաստանի Հանրապետության և Զարգացման իրավունքի միջազգային կազմակերպության միջև օրենքի գերակայության ոլորտում համագործակցության և Հայաստանում գրասենյակ հիմնելու վերաբերյալ» փոխըմբռնման հուշագրի ստորագրումը։

	Ընդունվել է

	
3. Պետական գույքի կառավարման կոմիտե
	16.09.2020

	
	NՍՊ//26239-2020

		«Հայաստանի Հանրապետության և Զարգացման իրավունքի միջազգային կազմակերպության միջև օրենքի գերակայության ոլորտում համագործակցության և Հայաստանում գրասենյակ հիմնելու վերաբերյալ» փոխըմբռնման հուշագրի նախագծով (այսուհետ՝ Նախագիծ) «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է



